
Annotatsiya. Ushbu maqolada hozirgi kunda tilshunoslikning dolzarb
masalalaridan biri bo‘lgan dialogic matnlarining tarjima masalalari xususida so‘z
yuritilgan. Bundan tashqari ingliz tilidagi dialoglarning o‘zbek tiliga tarjima
qilish jarayonida qo‘llanadigan to‘liq tarjima, qisman tarjima, adekvat tarjima,
yozma tarjima, og‘zaki tarjima kabi tarjima turlari namunalar asosida tahlil
qilingan.

Kalit so‘zlar: dialog, diskurs, adekvat tarjima, semantic ekvivalent,
kontekst, adekvat tarjima, yozma tarjima, ogz‘aki tarjima.

Har qanday matnni bir tildan boshqa bir tilga o‘girish alohida bilim va
ko‘nikmalarni talab qiladigan murakkab jarayon hisoblanadi. Dialog matnlari
ham ma’lum bir shaxsning ichki kechinmalari, quvonchi, g‘azabi, kinoyasi,
buyrug‘i kabi pragmatik maqsadlarni o‘zida ifodalaganligi sababli tarjimonga
nutq vaziyatini to‘liq idrok etish, his qilish kabi muhim vazifani yuklaydi. Shu
o‘rinda tarjimashunoslik aslida nima ekanligini haqida ma’lumot bersak. Aslida
tarjima bir tilda yaratilgan asarni boshqa bir tilda qaytadan bunyod etish
demakdir. Qadim zamonlardan beri tarjima millatlararo kommunikatsiyaning
eng asosiy ko‘rinishlaridan hisoblanadi. Tarjima - turli xalqlar madaniyati va
tarixida rivojlanib kelayotgan ijodiy faoliyatning bir ko‘rinishi demakdir. Tarjima
vositasida insoniyat qavmlari bir-birini tanidi, o‘zaro bordi-keldi munosabatlarini
o‘rnatdi, savdo, hunarmandchilik, dehqonchilik kabi sohalar rivojlandi.

Asliyat va boshqa bir tilda qayta gavdalanganlik xususiyatiga ko‘ra
tarjimalarni ikki guruhga ya’ni badiiy tarjima va ilmiy tarjimaga ajratamiz. Asl
nusxani ifodalashiga ko‘ra esa tafsir, sharh va tabdil kabi ko‘rinishlarga ega
bo’lishi mumkin. Badiiy tarjimaga to‘xtaladigan bo‘lsak, bunda tarjimondan
so‘zni aynan so‘z bilan emas, balki ma’noni ma’no bilan, obrazni obraz bilan va
ohangni ohang bilan berish talab etiladi. Ushbu fikrni izohlaydigan bo‘lsak,
badiiy tarjima bu asarda berilgan so‘zlar yoki gaplarni shunchaki boshqa bir tilga
o‘girib qo‘yish emas, balki san’at darajasida asl nushadagi ruhiyatni, jilvani
saqlagan holda asarni qayta qurish demakdir. Badiiy tarjima she’riy va nasriy
tarjima kabi ikki guruhga bo’linadi. Badiiy adabiyotning janrlariga qarab ular
ham roman, qissa, she’r, hikoya va dramatik asarlar kabi tarjima yo‘nalishlariga
bo‘linadi.

Asarning tarjima qilinishi ham ikki ko‘rinishda bo‘lishi mumkin: To‘liq
tarjima (full translation) va qisman tarjima (partial translation). Asliyat tilidagi
barcha qismlarni qamrab oluvchi tarjima turi bu to‘liq tarjimadir. Qisman

tarjimada esa asarning asl holatidagi ba’zi qismlardan voz kechiladi va to‘liq
syujetning shakllanishida muhim deb hisoblangan qismlargina qoldiriladi.

Dialog matnlarining ingliz tilidan o‘zbek tiliga tarjimasiga to‘xtaladigan
bo‘lsak, ushbu jarayon har ikkala tilning nafaqat grammatikasi va semantikasini
balki pragmatikasini ham yaxshigina tushunishni ham taqazo etadi. Ahamiyat
berishimiz lozim bo‘lgan birinchi masala bu so‘z shaklidir. Ingliz tilida so‘zlar
ko‘pincha birikma holida keladi va ikki yoki uch so‘zning birikishidan paydo
bo‘lgan so‘z birikmasi o‘zbek tilidagi bitta so‘zning ma’nosini
ifodalaydi.Tarjimon bunday birikmalarning aniq ma’nosini bilishi va kontekstga
to‘g‘ri tarjima bilan kiritishi muhim hisoblanadi. Dialog jarayonida ishlatiladigan
g‘azab, nafrat, quvonch yoki hayajonni ifodalaydigan ba’zi jumlalar Sourse
Translation (asl nusxa matnidan) dan Target Translation (tarjima matni) ga
o‘tkazilayotganda duch kelinishi mumkin bo‘lgan yana bir muammo bu semantik
ekvivalentlikdir. Bu jarayonda so‘zma-so‘z qilingan tarjima umuman boshqa
ma’no aks ettiradi va tarjimondan aynan shu jumlani ifodalaydigan so‘z
birikmasi, maqol yoki jumlani topishni talab etadi:

Xulosa qilib aytishimiz mumkinki, ingliz tilidan o‘zbek tiliga dialog
matnlari tarjima qilinayotganda har qanday lisoniy birlikning ma’no bo’yoqlariga
alohida ahamiyat berilishi lozim. Bunga asosiy sabab, jumla tarkibidagi har
qanday leksik birlik so‘zlovchining kommunikativ-pragmatik maqsadini
ifodalashga xizmat qilishi mumkin.

